
	1. ՀՀ ֆինանսների նախարարություն
	03.06.2026

	
	01/5-2/14591-2026

	2026 թվականի ապրիլի 29-ին և 30-ին ստորագրված Հայաստանի Հանրապետության (Վարկառու) և Վերակառուցման և զարգացման միջազգային բանկի (ՎԶՄԲ) միջև «Հայաստանի բնակարանային ապահովման և հիփոթեքային շուկայի զարգացման ծրագիր» (Ծրագիր) ֆինանսական համաձայնագրի վարկավորման պայմանները հետևյալն են՝
· ֆինանսավորման գումար՝ 264.4 մլն ԱՄՆ դոլար, որից՝
· ֆինանսավորման ոչ արտոնյալ մասնաբաժինը (վարկ)՝ 240.0 մլն ԱՄՆ դոլար
· ֆինանսավորման արտոնյալ մասնաբաժինը՝ Արտոնյալ ֆինանսավորման գլոբալ հիմնադրամից (GCFF) դրամաշնորհային միջոցներ 24.4 մլն ԱՄՆ դոլար գումարի չափով,
· Ծրագրի այլ համաֆինանսավորումներն են`
· ՎԶՄԲ-ի Հավելուրդով ֆինանսավորվող «Կենսունակ մոլորակ» հիմնադրամից (LPF) դրամաշնորհային միջոցներ 10.0 մլն ԱՄՆ դոլար գումարի չափով,
· ՎԶՄԲ-ից Ազգային հիփոթեքային ընկերությանը տրամադրվող վարկ 10.0 մլն ԱՄՆ դոլար գումարի չափով՝ՀՀ կառավարության երաշխիքով,
· վարկի արժույթը՝ ԱՄՆ դոլար, որը կարող է ժամանակ առ ժամանակ փոխարկվել այլ արժույթի՝ համաձայն ՎԶՄԲ ընթացակարգերի,
· վարկի տոկոսադրույքի տեսակ՝ լողացող, որը կարող է փոխարկվել ֆիքսվածի՝ համաձայն ՎԶՄԲ ընթացակարգերի,
· վարկի լողացող տարեկան տոկոսադրույք՝ SOFR + փոփոխական սպրեդ (փոփոխական սպրեդը վերանայվում է Բանկի կողմից եռամսյակային կտրվածքով, սպրեդի մեծությունը կախված է վարկի արժույթից ու մարման միջին ժամկետից և 2026թ. ապրիլի 1-ի դրությամբ 18-20 տարի մարման միջին ժամկետ ունեցող վարկերի համար 1.65% է): 02.06.2026թ. դրությամբ տոկոսադրույքը կկազմի 5.28% (SOFR 3.63% + spread 1.65%),
· պարտավորության վճար՝ տարեկան 0.25% դրույքաչափ, հաշվարկվում է վարկի չմասհանված գումարի նկատմամբ, հաշվարկվում է համաձայնագրի ուժի մեջ մտնելու ամսաթվից 4 տարի հետո, վճարվում է կիսամյակային կտրվածքով, տոկոսավճարների վճարման հետ միաժամանակ,
· միանվագ կոմիսիոն վճար՝ վարկի գումարի 0.25%-ի չափով, որը պետք է վճարվի ոչ ուշ քան՝ համաձայնագրի ուժի մեջ մտնելուց 60 օրվա ընթացքում:
· վարկի սպասարկման գծով վճարումները կատարվում են կիսամյակային կտրվածքով` յուրաքանչյուր տարվա փետրվարի 1-ին և օգոստոսի 1-ին,
· վարկի ժամկետ՝ 29 տարի, որից արտոնյալը՝ 10 տարի: Վարկի մարումները կատարվում են հավասարաչափ կիսամյակային վճարումներով, ընդ որում առաջին մարումը՝ 2036թ. փետրվարի 1-ին, իսկ վերջինը՝ 2054թ. օգոստոսի 1-ին,
· վարկի սպասարկման և մարման արժույթ՝ ԱՄՆ դոլար,
· Ծրագրի ավարտ՝ 2030 թվականի դեկտեմբերի 31: 
Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:

	Ընդունվել է
ի գիտություն

	2. ՀՀ արդարադատության նախարարություն
	22.05.2026

	
	№ /14.2.1/25833-2026

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ,Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի  1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ կետերով:
	Ընդունվել է
ի գիտություն


	3. ՀՀ արտաքին գործերի նախարարություն
	№ 1111/25556-26

	Վերակառուցման և զարգացման միջազգային բանկը (ՎԶՄԲ) Համաշխարհային բանկի խմբի առաջին և խոշորագույն վարկային հաստատությունն է, որի հետ ՀՀ-ը սերտորեն համագործակցում է հատկապես քաղաքականության մշակման, ինստիտուցիոնալ բարեփոխումների, ենթակառուցվածքներում ներդրումների, սոցիալական զարգացման, կլիմայի փոփոխության նկատմամբ հարմարվողականության և դիմակայունության բարձրացման ոլորտներում: 
Հայաստանի Հանրապետության և Վերակառուցման և զարգացման միջազգային բանկի միջև 2026 թվականի ապրիլի 29-ին և ապրիլի 30-ին ստորագրված՝ «Հայաստանի բնակարանային ապահովման և հիփոթեքային շուկայի զարգացման ծրագիր» ֆինանսական համաձայնագրով նախատեսվում է Հայաստանին տրամադրել 240.000.000 ԱՄՆ դոլար ոչ արտոնյալ և 24.000.000 ԱՄՆ դոլար արտոնյալ վարկ:
Համաձայնագիրն ուժի մեջ մտնելուց հետո նախատեսվում է լուծել փախստականների համար բնակարանային հասանելիության և հիփոթեքային շուկայի զարգացմանն առնչվող մի շարք խնդիրներ:
	Միաժամանակ փախստականների երկարաժամկետ սոցիալական ինտեգրման և նրանց տնտեսական կայունության ապահովման նպատակներին զուգահեռաբար, Ծրագիրը ենթադրում է նպաստել ընդհանուր առմամբ աղետների և կլիմայական պայմանների նկատմամբ դիմադրողականության աճին՝ համաձայն Հայաստանի Ազգային հարմարվողականության ծրագրի դրույթների, որով մարդկային բնակավայրերը դիտարկվում են՝ որպես առաջնահերթ ոլորտ:
Փախստականների սոցիալական և տնտեսական ինտեգրման աջակցության նպատակով նախատեսվում է ֆինանսական աջակցություն Ասիական զարգացման բանկի (ԱԶԲ) և Համաշխարհային բանկի կողմից, ինչպես նաև փոխլրացնող ֆինանսավորում ՀՀ-ԱԶԲ արդեն հաստատված «Կենսունակության բարելավման և հզորացման համար բնակարանային բարեփոխումներ» (THRIVE) ծրագրից:
Ֆինանսական համաձայնագրի ուժի մեջ մտնելու կարգը և պայմանները սահմանված են համաձայնագրի 5-րդ՝ Ուժի մեջ մտնելը հոդվածով.
5.01. ա Վարկառուն ստեղծել է Ծրագրի իրականացման թիմ (ԾԻԹ)՝ համաձայնագրի 2-րդ առդիրի I.Ա.2 բաժնի համաձայն.
բ)	Վարկառուն ընդունել է Ծրագրի գործառնական ձեռնարկ (ԾԳՁ)՝ սույն համաձայնագրի 2-րդ առդիրի I.Բ. բաժնի համաձայն.
գ)	Վարկային համաձայնագիրը կնքվել և ներկայացվել է, իսկ դա ուժի մեջ մտնելուն կամ դրա շրջանակում առհանումներ կատարելու ԱՀԸ-ի իրավունքին նախորդող բոլոր պայմանները (բացի սույն համաձայնագիրն ուժի մեջ մտնելուց) կատարվել են։
5.02.	Ուժի մեջ մտնելու վերջնաժամկետը Ստորագրման ամսաթվից հետո հարյուր ութսուն (180) օրվա ամսաթիվն է։
Հաշվի առնելով վերոնշյալը և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ արտաքին գործերի նախարարությունը նպատակահարմար է գտնում Հայաստանի Հանրապետության և Վերակառուցման և զարգացման միջազգային բանկի միջև «Հայաստանի բնակարանային ապահովման և հիփոթեքային շուկայի զարգացման ծրագիր» ֆինանսական համաձայնագրի վավերացումը կամ հաստատումը:
	Ընդունվել է
ի գիտություն

















	4. ՀՀ ՏԿԵՆ
Պետական գույքի կառավարման կոմիտե
	15.05.2026

	
	№ ԴԽ/15.3/18702-2026

	Հայաստանի Հանրապետության Վերակառուցման և զարգացման միջազգային բանկի միջև «Հայաստանի բնակարանային ապահովման և հիփոթեքային շուկայի զարգացման ծրագիր» ֆինանսական և դրամաշնորհային համաձայնագրերում «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	

Ընդունվել է
ի գիտություն

	5. ՀՀ աշխատանքի և սոցիալական հարցերի նախարարություն
	20.05.2026

	
	№ ԱԹ/ԱՆՄ-2-1/19178-2026

	Հայաստանի Հանրապետության և Վերակառուցման և զարգացման միջազգային բանկի միջև «Հայաստանի բնակարանային ապահովման և հիփոթեքային շուկայի զարգացման ծրագիր» (այսուհետ՝ Ծրագիր) ֆինանսական և դրամաշնորհային համաձայնագրերը նպատակ ունեն բարելավել տեղահանված անձանց բնակարանային լուծումների հասանելիությունը և հնարավորություն տալ խորացնել հիփոթեքային շուկան։ 
Ծրագիրը ֆինանսավորելու է երեք բաղադրիչների շրջանակներում իրականացվող գործունեությունը՝ 1. Բնակարանային սուբսիդիաներ և աջակցություն ինստիտուցիոնալ զարգացմանը, 2. Բնակարանային ֆինանսավորման շուկայի զարգացում և 3. Ծրագրի կառավարում, հաղորդակցություն, մոնիթորինգ և գնահատում:
Ծրագրի ֆինանսավորումն իրականացվելու է Վերակառուցման և զարգացման միջազգային բանկի (այսուհետ՝ ՎԶՄԲ) և Արտոնյալ ֆինանսավորման գլոբալ հիմնադրամի (այսուհետ՝ ԱՖԳՀ) միջոցների հաշվին։
Ծրագրի շրջանակներում նախատեսվում է հատկացնել ընդհանուր՝ 284,400,000 ԱՄՆ դոլարի չափով վարկ, որից՝ 240,000,000 ԱՄՆ դոլար (Ֆինանսավորման ոչ արտոնյալ մաս)՝ Ծրագրի ֆինանսավորմանն աջակցելու համար, 24,400,000 ԱՄՆ դոլար՝ լրացուցիչ միջոցներ (ֆինանսավորման արտոնյալ մաս), 10,000,000 ԱՄՆ դոլար գումարի չափով դրամաշնորհ՝ Ծրագրի շրջանակում գործողությունների ֆինանսավորմանն աջակցելու համար և 10,000,000 ԱՄՆ դոլար գումարի չափով վարկ՝ Ազգային հիփոթեքային ընկերությանը, Ծրագրի 2-րդ բաղադրիչի իրականացման համար։ 
Ծրագիրը նպատակաուղղված է բնակարանային քաղաքականության երկարաժամկետ զարգացմանը և դրա իրականացման գործընթացների կատարելագործմանը։ 
Նախատեսվող ֆինանսավորումը կիրականացվի փուլ առ փուլ՝ սահմանված ցուցիչների և դրանց համապատասխան արդյունքների կատարմամբ։ 
Ծրագրի շրջանակներում նախատեսվում է ապահովել շուրջ 109,000 տեղահանված անձանց համար երկարաժամկետ բնակարանային լուծումներ, ինչը համահունչ է Հայաստանի Հանրապետության կառավարության 2021–2026 թվականների ծրագրով նախատեսված միջոցառումներին։
ՀՀ կառավարությունը 2024 թվականի մայիսի 16-ի թիվ 710-Լ որոշմամբ հաստատել և իրականացնում է Ղարաբաղից տեղահանված ընտանիքների բնակարանային ապահովման պետական աջակցության ծրագիրը, որի շրջանակում ներկայում հավաստագիր է ստացել 6,125 ընտանիք, որից 2,835-ն իրացրել է այն։ Նշյալ ծրագրի շրջանակում պետական բյուջեի միջոցներից արդեն իսկ վճարվել է ավելի քան 6 մլրդ դրամ։
Հիմք ընդունելով վերոգրյալը և Ծրագրի իրականացման հրատապությունն ու կարևորությունը՝ ՀՀ աշխատանքի և սոցիալական հարցերի նախարարությունը նպատակահարմար է գտնում Հայաստանի Հանրապետության և Վերակառուցման և զարգացման միջազգային բանկի միջև «Հայաստանի բնակարանային ապահովման և հիփոթեքային շուկայի զարգացման ծրագիր» ֆինանսական և դրամաշնորհային համաձայնագրերի վավերացումը կամ հաստատումը։
	Ընդունվել է
ի գիտություն

	6. ՀՀ Կենտրոնական բանկ 
	02.06.2026

	
	№ 15.4-07/525-26

	Հայաստանի Հանրապետության կենտրոնական բանկը 2026 թվականի
ապրիլի 29-ին և 30-ին ստորագրված Հայաստանի Հանրապետության և Վերակառուցման և զարգացման միջազգային բանկի միջև «Հայաստանի բնակարանային ապահովման և հիփոթեքային շուկայի զարգացման ծրագիր» ֆինանսական և դրամաշնորհային համաձայնագրերի վերաբերյալ առաջարկություններ և դիտողություններ չունի:
	Ընդունվել է
ի գիտություն

	7. ՀՀ քաղաքաշինության կոմիտե
	18.05.2026

	
	№ 01/21.1/8000-2026

	Հայաստանի Հանրապետության քաղաքաշինության կոմիտեն իր իրավասությունների շրջանակում Հայաստանի Հանրապետության և ՎԶՄԲ-ի միջև «Հայաստանի բնակարանային ապահովության և հիփոթեքային շուկայի զարգացման (HOME) ծրագիր» ֆինանսական և դրամաշնորհային համաձայնագրերի վերաբերյալ առաջարկություններ և դիտողություններ չունի:	
	Ընդունվել է
ի գիտություն

	8. ՀՀ շրջակա միջավայրի նախարարություն
	19.05.2026

	
	№ 1/08.6/4344-2026

	Շրջակա միջավայրի նախարարությունը Հայաստանի Հանրապետության և Վերակառուցման և զարգացման միջազգային բանկի միջև «Հայաստանի բնակարանային ապահովման և հիփոթեքային շուկայի զարգացման ծրագիր» ֆինանսական և դրամաշնորհային համաձայնագրերի, ինչպես նաև առնչվող փաստաթղթերի վերաբերյալ դիտողություններ և առաջարկություններ չունի:
	Ընդունվել է
ի գիտություն

	9.ՀՀ էկոնոմիկայի նախարարություն
	12․05․2026

	Ընդունվել է
ի գիտություն



